
Sinerissap qanittuani aalisariutit piorsarnissaanut piffissanngorpoq

‘Avataasiorluni aalisarneq ukiuni arlaqalersuni annertoorujussuarmik piorsarnissaminut
periarfissaqartitaavoq atugassaqartitaallunilu. Aalisarneq pillugu inatsisip nutarternerani
maannakkut sinerissap qanittuani aalisariutit piorsarnissaannut piffissanngorpoq’
oqarpoq KNAPK-p siulittaasua Nikkulaat Jeremiassen.

‘Aalisarneq pillugu Ataatsimiititaliarsuup isumaliutissiissutaa imminerminik suleriarnissamut
toqqammavigissallugu pitsaavoq, kisianni KNAPK namminerisamik aalisarneq pillugu
soqutigisaminik qitiutitsilluni sulivoq´ naggasiivoq Nikkulaat Jeremiassen.

KNAPK naluneqanngitsutut oktobarimi 2021-mi Nuummi ataatsimeersuarpoq, tassanilu kat-
tuffiup suleriaqqinissaanut tunngavissat nalilersuinerillu ingerlatileruttorput. 2022 ukioq su-
liffik pissangartunik amerlasuunik imaqarpoq, tassanilu KNAPK-p sinerissap qanittuani aali-
nermi unammilligassat assigiinngitsut sammissavavut.

Avataasiorluni aalisarneq atugassarissaarluni ukiuni amerlasuuni ingerlavoq. Maannakkut
piffissanngorpoq sinerissap qanittuani aalisarnerup piorsarnissaa, atortut kisiisa eqqarsaa-
tiginagit, kisiannili sinaakkutit atugassarititaasullu suut tamaasa eqqarsaatigalugit.

Nikkulaat Jeremiassen, Ilulissat ulloq 2. marts 2022



Avataasiorluni aalisariutit nutartereerput

Avataasiortut aalisariutaasa ukiuni kingullerni nutarternerat nuanneqaaq, tassuuna erserpoq
atugassaritinneqartut pitsaasimasut. Aalisarneq naligiissumik ineriartussappat sinaakkutit
sinerissap qanittuani tullinnguullugit pitsanngorsartariaqarput.

KNAPK-p isumai inissisimaffialu

1. Kalaallit Nunaata sineriaa tamarmi aqutsiveqarfinngortinneqassasoq, taamaasilluni
peqassuseq pillugu misissuinerit pisassiisarnerillu qulakkeerneqarsinnaalerniassammata.

2. Aalisarneq pillugu inatsit nutarterneqartariaqarpoq, taamaasilluni aalisarnermi
sinaakkutit atugassarititaasullu qulakkeerneqarlutik – sinerissap qanittua vs avataasiorneq.

3. Imartap aalisarfiusinnaasup killeqarfiata 12 sømilinut illikartinnissaa.
4. Sinerissap qanittuani aalisariutit nutarteqarnissaannik pisariaqartitsineq.
5. Aalisarnerup soqutiginarnerulernissaa akileraartarnikkut, akitsuutitigut inatsisitigullu. 
6. Aalisartut pisinnaatitaaffiisa inuussutissarsiornerisalu inatsisitigut illersorneqarnissaat.
7. Angallatinut pisinermi, aserfallatsaaliinermi iluarsartuussinermilu aningaasalersuisarneq.
8. Nuna tamakkerlugu usingiaasarnermut usilersuisarnermullu periarfissat pitsanngorsarnissaat.
9. Sumiiffinni tamani ataavartumik tunitsiveqarnerup qulakkeerneqarnissaa.

10. Aalisarnermi atortut (BAT) pitsaanerpaat atorneqarnissaasa qulakkeerneqarnissaat.
11. Upernavimmi, Qaanaami, Tasiilami Ittoqqortoormiini aalisarnerup piorsarneqarnissaa.
12. Aalisakkanik isumalluutit piujuaannartumik atorneqarnissaat (MSC).
13. Aalisakkanik nioqqutissiornerup annertunerpaartaata nunatsinni ingerlanneqarnissaa.
14. Soraarnerussutissiaqalernissamut ileqqaarutit sillimasiisarnerlu nalilersorneqarnissaat.
15. Nunatta imartaani aalisagartassat annertusinissaat.



Aalisarneq pillugu inatsit nutaaq?

Nutaamik inatsisitaarnissaq pitsaavoq.
Siusinnerpaamik 2024-mi? Piareersarnissamut akuunissamullu piffissaqarneruneq.

Aalisarneq pillugu inatsimmut kissaatit?
• Sinerissap qanittuani avataanilu aalisarnermi pisassat 50-50-mik agguaattalernissaat.
• Aalisarnermi atugassarititaasut aalajaatsut pilersinneqarnissaat (inatsit ukiuni 25-ni 13-eriarluni allanngorpoq)
• Pisuussutinik siunnersuisarnermi aalisartut biologitut sanillersuunneqartalernissaat.
• Aalisarneq allanngoriartorpoq – Maniitsumi uumatitsiviit, pisassat nutaat aqutsiviit nutaat.
• Inuussutissarsiutigalugu aalisartut pisinnaatitaaffiisa illersorneqarnissaat – ass. nipisat suaat.
• KANUAANA-p Aalisarnermut Pisortaqarfimmiit kaanngartinnissaa – immikkoortitsinissaq.
• Kinguaariit tulliinut nikinnissaq, aalisartut nutaat tunitsisartullu erseqqissarneqarnissaat.
• Pisuussutinik atuinermi akitsuut – suna naapertuuppa? Sinerissap qanittua vs avataasiortut.
• Tulaassisussaatitaanerup atorunnaarsinnissaanut nalilersuineq.
• Angallatit 6 meteriunissaannik killiliinerup nutaamik nalilernissaa. Pisassiisarnerup nalilersornissaa.
• Angallatit minnerpaaffissaasa aallaavia qaffallugu. Annertusaanissamut killiliivoq. BRT aallaaviussava?
• Piginneqatigeeriaatsip toqqaannartup toqqaannanngitsullu killilernissaa. Piginneqatigiiffiit killilerlugit.



Ataatsimiititaliarsuup siunertaa?
Avataasiortut soqutigisaat annertunerusunerusumik salliutinneqarnerat ippinnarpoq. 
Piginneqatigiiffissuit pisassanik peqarsinnaanerat inatsimmi killeqaraluartoq piviusoq allaavoq.
Piginneqatigiissutit nakkutigineqarnerusariaqarput. Royal Greenland allallu 40 % tikittarpaat. 
Qulaajaasoqartariaqarpoq. Inatsimmi aalisartut illersorneqarnerusariaqarput.

3.1 Aalisakkanik inuussutit inuiaqatigiit pigisaat
Aalisartut nutaat isernissamut periarfissaat annertusartariaqarpoq, aalisarfinni tamani.
Pisassat nunguttarnerat pinngitsoortinneqartariaqarpoq.

3.2 Politikkikkut akuliutinnginnissamik tunngavik
Inatsisartut ataanniilernissaa pissusissamisoorpa? Piginneqatigiiffissuit uumassusilerisullu
annertuallaamik sunniuteqarsinnaanerat pinngitsoortinneqassaaq.

3.3 Piujuartitsilluni atuineq
Piujuartitsinermik taallugu sinerissap qanittuani qaleralinniarnermi aalisartunik ikilisaaneq.
Ukiuni 5-ni ikaarsaarneq aalisartukkilisaaneruvoq. Avataasiortut sinerissallu qanittuani pisassat
naligiissumik nalilersorneqartariaqarput – atorluaaneq qulakkeerneqartariaqarpoq.

3.4 Aningaasaqarnikkut piujuartitsineq atugassarissaarnermut toqqammavittut.
Akilersinnaassuseq – sinerissap qanittuani aamma. 



3.5 Inuit atugaannik piujuartitsineq
Qerititsivinniit toqqortat assartorneqartarnerat eqaannerusariaqarpoq, taamatullu talittarfiit
piginnaasaat allisarneqartariaqarlutik.

3.6 Aqutsinermi paasissutissat pitsaanerusut aqutsinermilu ersarinnerusumik periuseqarneq
Nipisat suaannik tunisisarnermi atorfillit inuussutissarsiutigalugu aalisartunut inangiisarnerat
pinngitsoortinneqartariaqarpoq. Aalisartutut inuussutissarsiuteqarneq illersornerusariaqarpoq.

3.7 Teknikkikkut malittarisassat
Sulisoqarnermut isertitatigullu kisitsisinik katersisarnermi qarasaasiatigut atortunik siuariartor-
titsineq imminerminik ajunngilaq, taamaattoq periutsit systemillu nutaat eqqunneqarneranni
Namminersorlutik Oqartussat ikaarsaarnermi annertunerujussuarmik ikorfartuisariaqarput.
Aalisariutit 17 meterit sinnerlugit takissusillit e-logbogsystemimik atuilernissaat ajunngilaq.

3.8 Aalisarnermik sunniuteqartumik nakkutilliineq
Ernumanarput pissutsit allanngorarnerujussuat. Pissutsit allanngorarnerat annertuallaarpoq. 
Ukiumoortumik pisassat utertinneqarnissaat kissaatiginarpoq. Qaammatit pingasukkaarnerat
kissaatiginanngilaq. Aalisarneq aamma partiilersuunnagu aaqqinneqartariaqarpoq.



Saarullinniarneq
Iluanaarutaasumik 67 tons kisimi nallersuutaasinnaanngilaq. Tunitsiviit piginnaasaat killiliivoq.
Tunitsiviit piorsarneqartariaqarput piginnaasaat annertusarlugu – tulaassat annertusissapput.
Tamanna innuttaasunik eqiterussiniarnertut sakkugineqassanngilaq.

Nalinginnaasumik
Tulaassisussaatitaanerup atorunnaarsinneqarnissaata nalilersorneqarnissaa. Pitsaaqutit ajoqutit?

Killilersuineq annertooq qimattariaqarpoq. IOK – piginneqatigiiffiit annertuumik pigisaqareerput, 
allaat 40 % tikillugu. Tamakku pisassanik tuniniiaavik aqqutigalugu aalisartunut siaruarterneqartariaqarput.

Umiatsiaararsortunut pisassanik agguaasseriaaseq nalilersoqqinneqartariaqarpoq annertusillugu.

Taarsigassarsinissamut tapiissuteqartarnermullu periarfissat annertusartariaqarput – pisassat
qularnaveeqqutaapput. Tamanna attaneqartariaqarpoq.

Angallatit avammut tunisinissamut akuersissutillit tunitsiviit pillugit qaammarsaaneq, siunnersuisarneq
silaannaap allanngoriartorneranut tulluussartariaqarpoq.

Qilalukkat aalisakkanik nerisaqarnerat. Peqassutsimut sunniuteqarpoq, suna pingaarnerua?
Qilalugartassiisarneq assersuutigalugu, KNAPK – amerlanerusunik pisassiisarneq



Ataatsimiititaliarsuup sulinera ikilisaaniarnerua?
Sinerissap qanittuani aalisartunik ikilisaaneq. Kinguaariit tullianut ikaarsaarneq annertusillugu.
Suna periarfissaava? Inuussutissanut allanut periarfissat? Akuersissut ajornarpoq.

Umiatsiaaqqanut pisassiisarneq naapertuutinngilaq, ingammik 6 meteri naleqqersuutigalugu.

Inuusuttut aalisartut aalisarnermut akulerussinnaanerat periarfissaarutissaaq.

Piginneqatigiiffissuit nakkutigineqarnerat atuutinngilaq – APN nakkutiginninngilaq. Piginneqati-
giiffissuit pisassanik pigisaat aalisartunut pituttuivoq.

IOK-system – toqqissisimasumik pisassaqarnermut aqqutissaavoq. Umiatsiaararsortut Ilulissani
tapiiffigineqartarnerat (ESU) ammaattariaqarpoq. Taakku aamma akileraartarput.

Kinguaariit tullianut ikaarsaarneq – pisassanik kingornussusinnaaneq, ass. toqusoqarneratigut
Qanigisaasunut atuuttariaqarpoq. Kingornussisussaatitaaneq ammaanneqartariaqarpoq.

Uummannaq – umiatsiaaqqanut pisassalersuisarneq ornigineqanngilaq.

Unammillerneq sakkortuumik ingerlavoq – pisassat nunguttarput sukkasuumik. Avataaneersu-
nik aalisariartoqartarnera annertuvoq, taannalu pisassiisarnikkut nalimmarsarneqartariaqarpoq.



Avataaniit aalisariartarneq – aporaattoqartarnera, pisassiisarneq ass. 1000 tons.

Umiatsiaaqqat pisassinneqartarnerat nunguussaanissamik aarlerinerlu nalilersorneqartariaqarput.

46-meersut pulatinneqarneranni pisassanik ilasisoqanngilaq. Aalisartut amerlisut.

47-p aggulunneqarnissaa? Eqaannerusumik agguaassinissaq siunertaralugu.

Umitsiaararsortut qassiuppat? Aqutsiveqarfinni pisassat qanoq aggulunneqassappat.

Qaammatit pingasukkaarlutik pisassiisarneq qimallugu, qangatut ukiumut pisassiisoqarli.

Atuisut toqqammavigalugit pisassiisoqartarnissaa.

Pisassat piorsaanissamut toqqammavigissallugit amigarput.

Aalisarneq pillugu Ataatsimiititaliarsuup suliai annertuumik nukinnik atuissaaq.

Qaleralik sinerissap qanittuaniit avammut aamma nikittarpoq, taamaattumik avataani pisat
sinerissap qanittuanut aamma eqquisarput.

Karsilersuineq aalisarnermi aqutsivinni nalilersorneqartariaqarpoq.



Naggasiutigalugu oqaatigiumasat

KNAPK aalisarneq pillugu inatsisip nutarterneqarnissaanut suleqataarusuppoq aammalu
COVID-19-pillugu killiffik pillugu oqaloqataanissaminik piareersimalluni.

KNAPK-p kissaatigaa sinerissap qanittuani aalisarnermi atortut aalisariutillu nutarneqarnissaat
suliassat pingaarnersarilissagaat 2022-p sinnerani. Taamatuttaaq KNAPK-p oktobarimi 2021-mi
ataatsimeersuarnermi oqariartuutit timitalerneqarnissaat tullinnguuppoq.

KNAPK aalisartut piniartullu sinerissami kattuffiata immikkoortortaqarfii akunnaalliluutik
nalliuttorsioqattaarput, tassanilu inuiaqatigiinni KNAPK-p qanoq pingaaruteqassasusia
tassuunakkut erserpoq.

Aalisarneq pillugu Ataatsimiititaliarsuup isumaliutissiissutaa KNAPK-miit aamma suleqataaf-
figaa, taamatullu timitaliiniarnissamut toqqammavissat pitsaasut ilagaat. Oqariartuutit
assigiinngitsorpassuit ingerlaavartumik samminissaannut peqataalluarumaarpugut.

Nikkulaat Jeremiassen
Siulittaasoq


